
                  Canllaw i Ymgeiswyr Taleb Arloesi SMARTCymru


Pwrpas y ddogfen hon yw rhoi canllaw i ymgeiswyr sy'n llenwi'r Cais am Daleb Arloesi SMARTCymru. Mae'r canllaw hwn yn esbonio'r wybodaeth y bydd y Swyddog Arfarnu yn chwilio amdani yn y cais. 
ADRAN 1 - CRYNODEB O'R PROSIECT 
	
	Canllawiau

	Teitl y Prosiect
	Rhowch enw i'ch prosiect sy'n crynhoi ei brif nodweddion a'r hyn rydych yn ceisio'i wneud trwyddo.

	
	Canllawiau

	Y swm rydych yn gwneud cais amdano 
	Nodwch faint o gymorth rydych yn gofyn amdano.   Mae arian ar gael ar gyfer hanner cost y prosiect.

	
	Canllawiau

	Crynodeb ar gyfer y Cyhoedd
	Rhowch ddisgrifiad bras (rhyw 250 o eiriau) o'r prosiect mewn termau syml.  Byddwn yn defnyddio'r disgrifiad i'n helpu i roi cyhoeddusrwydd i gynnig SMARTCymru i'ch helpu.   Er mwyn gallu gwneud hynny'n effeithiol, mae'n bwysig ein bod yn cyflwyno manylion y prosiect mewn ffordd gryno a hawdd ei deall.



ADRAN 2 - MANYLION YR YMGEISYDD 
	2
	Canllawiau

	
	Yn yr adran hon, bydd angen ichi nodi ble mae'r busnes wedi'i gofrestru a sut mae cysylltu â'r busnes. 
Rhowch fanylion person yn eich busnes y gallwn gysylltu ag e/hi i ateb cwestiynau am y cais. 
Bydd angen ichi roi manylion cofrestru'ch busnes, fel rhif TAW a rhif Cofrestru Tŷ'r Cwmnïau. Bydd angen ichi allu disgrifio natur eich busnes gan ddefnyddio'r Dosbarthiad Diwydiannol Safonol (SIC)  - http://resources.companieshouse.gov.uk/sic/ 


ADRAN 3 – GWEITHGARWCH BUSNES CYFREDOL
	
	Canllawiau

	
	Mae’r adran hon yn edrych ar gefndir y busnes a ble rydych chi heddiw. Mae’n rhoi cyd-destun i’r arloesi arfaethedig ac yn ein galluogi i asesu’r sail resymegol dros yr arloesi a’i gysylltiad â datblygu’r busnes.


ADRAN 4 - Y PROSIECT  
	4.1
	Canllawiau

	Disgrifiad o'r Prosiect
	Dyma gyfle ichi esbonio pam rydych wedi dewis y cynnyrch neu'r broses a'r angen amdanyn nhw. Esboniwch sut mae'ch cynnyrch neu'ch proses yn arloesol ac unigryw, a manteision yr arloesedd..   

	4.2
	Canllawiau

	Yr Arloesi   
	Mae angen inni ddeall sut y bydd eich prosiect yn gwella'ch cynnyrch neu'ch proses. I'r perwyl hwn, bydd angen ichi esbonio sut y bydd y gwaith y bydd arbenigwyr wedi'u comisiynu i'w wneud yn cyfrannu at y gwelliant hwn, ac yn achos buddsoddi cyfalaf, y fantais dechnolegol y bydd hynny'n ei rhoi ichi. 

	4.3
	Canllawiau

	Yr hyn a ddarperir
	Rydym am gael disgrifiad clir o'r hyn sydd o fewn cwmpas y prosiect. Beth gewch chi yn sgil yr arloesi.  

	4.4
	Canllawiau

	Risgiau/Heriau'r Prosiect
	Rhowch fanylion y risgiau sy'n gysylltiedig â'r prosiect. Bydd hynny'n eich helpu i greu darlun o'r prosiect ac yn dangos bod yr arloesedd wedi'i gynllunio'n dda.

	4.5
	Canllawiau

	Amserlen y Prosiect
	Rydym am wybod beth yw dyddiad dechrau a dyddiad gorffen y prosiect ac a yw hynny'n cyd-fynd â'ch cais a blaenoriaethau eraill.


ADRAN 5 – MANTEISION I’R BUSNES A CHYMRU

	
	Canllawiau

	
	Mae’r adran hon yn gyfle i chi ddangos sut bydd y prosiect yn effeithio ar eich busnes. Gall yr effaith hon fod ar ffurf creu swyddi, cynhyrchiant, gwerthiant neu gynyddu gallu.

O ran y manteision i Gymru, dylech ystyried effaith ehangach y cynnyrch neu’r broses a ddatblygir a sut y gallai ei roi ar waith fod o fudd i Gymru. Gallai manteision gynnwys creu gwaith a datblygu cynnyrch neu broses sy’n gwella lles cymdeithas drwy gyfrannu at iechyd a lles pobl Cymru, gwelliannau i brosesau amgylcheddol a datblygiadau technegol sy’n cysylltu cymunedau.


ADRAN 6 - COSTAU'R PROSIECT
	
	Canllawiau

	
	Mae angen i bob cais gael ei ategu gan bris dangosol ar gyfer yr holl nwyddau/gwasanaethau sydd o fewn cwmpas y cais. Bydd hyn yn aml ar ffurf amcangyfrif gan y cyflenwr neu restr brisiau gyhoeddedig. 
Dylai pa bynnag ffurf y mae'r prisiau dangosol yn ei chymryd fod â digon o fanylion technegol hefyd i'n galluogi i werthuso gwerth am arian yr eitem a pha mor addas yw'r canlyniadau yn unol â chanlyniadau dymunol eich prosiect.  

Os bydd eich cais yn llwyddiannus, bydd gofyn i chi gaffael yn briodol y nwyddau/gwasanaethau sy'n berthnasol i'r prosiect yn unol â pholisi caffael eich cwmni a/neu reolau caffael WEFO.
Mewn rhai achosion mae'n bosibl bod yr opsiwn rydych wedi'i ddewis yn unigryw. Yn yr achos hwn, mae angen rhesymwaith i esbonio pam mai'r opsiwn a ddewiswyd yw'r unig un sydd ar gael.


ADRAN 7 - CYLLID Y PROSIECT 
	
	Canllawiau

	
	Mae angen ichi lenwi'r tabl i ddangos y gwahanol ffynonellau cyllid y mae'ch busnes yn eu defnyddio i dalu am y prosiect (seilir hyn ar gost gyfan y prosiect gan y bydd y cymhorthdal yn cael ei dalu ichi fel ôl-daliad). Yn yr adran hon, rydym yn gofyn ichi am dystiolaeth o'ch ffynonellau cyllid. Gall hynny fod ar ffurf mantolen banc, cytundeb benthyciad neu orddrafft.

	7.1
	Canllawiau

	Sut bydd cyllid y Daleb Arloesi'n eich helpu i gynnal y prosiect?
	Rydym am grynodeb o'r ffordd y bydd yr arian yn cyfrannu at y prosiect.

	7.2
	Canllawiau

	Beth fyddai'n digwydd pe na bai arian y Daleb Arloesi ar gael?
	Pe na bai'r arian ar gael, a fyddai'r prosiect yn cael ei ohirio neu ei ganslo? Dylech ystyried effaith peidio â chynnal eich prosiect ar allu'ch busnes i gystadlu a'r effaith ar y gadwyn gyflenwi.


ADRAN 8 - CYLLID ARALL O'R SECTOR CYHOEDDUS 

	
	Canllawiau

	
	Rhowch fanylion unrhyw arian sector cyhoeddus y mae'ch busnes wedi cael ei gynnig neu sydd wedi'i roi iddo yn y 5 mlynedd diwethaf. Gallai hynny gynnwys arian rydych wedi'i dderbyn ond hefyd cynigion rydych wedi dewis peidio â'u cymryd.

	8 (a)
	Canllawiau

	
	Rhowch fanylion unrhyw gyllid o'r sector cyhoeddus yr ydych wedi ymchwilio iddo gyda'r nod o ariannu'r prosiect hwn.  Bydd hyn yn caniatáu inni anghofio am unrhyw opsiynau cyllid posibl yr ydych eisoes wedi edrych arnynt, a sicrhau eich bod yn ymwybodol o unrhyw gymorth arall sydd ar gael i'ch busnes.


ADRAN 9 - RHESTR O'R DOGFENNAU ATEGOL 
	
	Canllawiau

	
	Mae'r adran hon yn ymdrin â'r gwaith papur ategol sy'n rhoi cyd-destun i'ch cais. 

Mae adran gyntaf y rhestr wirio yn cynnwys y gwaith papur sy'n rhaid ei gyflwyno i'r busnes i gefnogi'r cais. Gwnewch yn siŵr eich bod wedi cynnwys popeth sy'n berthnasol* i'ch cais ar gyfer y prosiect.
Mae ail adran y rhestr wirio yn gysylltiedig â pholisïau sydd gan eich busnes mewn llaw o bosib.  Mae'r rhain yn ddogfennau arfer da ac ni chânt eu defnyddio i asesu'r cais ei hun. Os ydych wedi trefnu'r rhain eisoes yna fe hoffem eu cynnwys.  Os ydych yn bwriadu datblygu'r polisïau hyn ar gyfer eich busnes yna gallwn eich helpu i gael cymorth i wneud hynny.
Mae trydydd adran y rhestr wirio yn gysylltiedig â gwaith papur a gwblhawyd gan eich Arbenigwr Arloesi sy'n cefnogi eich cais drwy roi cyd-destun i'ch sefyllfa bresennol.  
Mae'n rhaid i'r ffurflen gael ei llofnodi a'i chyflwyno fel PDF wedi'i sganio (neu gyfwerth) at flwch negeseuon e-bost SMARTCymru@gov.wales, yn ogystal â'r dogfennau ategol. 


ADRAN 10 - DATGANIADAU
	
	Canllawiau

	
	Mae’r adran hon yn cadarnhau bod y cais yn cael ei gwblhau gan unigolyn priodol.

Gall yr unigolyn sy’n cwblhau’r datganiad gyflwyno’r cais yn electronig.
Mae'n rhaid i'r ffurflen gael ei llofnodi a'i chyflwyno fel PDF wedi'i sganio (neu gyfwerth) at flwch negeseuon e-bostSMARTCymru@gov.wales, yn ogystal â'r dogfennau ategol.


Atodiad C – Hysbysiad Prosesu Teg 
Beth rydym yn ei brosesu a'i rannu 

Gallai'r data rydych wedi'u darparu neu rydym wedi'u casglu o ffynonellau cyhoeddus, gynnwys y canlynol, ond heb eu cyfyngu iddynt: 

• enw 

• dyddiad geni 

• cyfeiriad presennol a chyfeiriadau blaenorol 

• manylion cyswllt megis cyfeiriad e-bost a rhifau ffôn 

• gwybodaeth ariannol 

• manylion cyflogaeth 

• dull adnabod eich dyfeisiau gan gynnwys eich cyfeiriad IP 

Gallai'r data hyn gael eu rhannu ag asiantaethau atal twyll os ydym yn amau eich bod yn twyllo. 

Gallwn ni, ac asiantaethau atal twyll, ddefnyddio'r wybodaeth hon, gan gynnwys unrhyw ddata personol, i atal twyll ac achosion o wyngalchu arian, ac i wirio pwy ydych chi. Gallwn ni ac asiantaethau atal twyll hefyd ganiatáu i asiantaethau gorfodi'r gyfraith weld a defnyddio eich data personol i ganfod, i archwilio neu i atal troseddau. 
    Mae modd i asiantaethau atal twyll gadw eich data personol am wahanol gyfnodau o amser, yn dibynnu ar sut y caiff y data hynny eu defnyddio. Gallwch gysylltu â'r asiantaethau i gael rhagor o wybodaeth. Os ystyrir eich bod yn peri risg o ran twyll neu wyngalchu arian, mae modd i asiantaethau atal twyll gadw eich data am hyd at chwe blynedd o'r dyddiad pan gaiff eu derbyn ganddynt.
Canlyniadau prosesu 
Os byddwn ni, neu asiantaethau atal twyll, yn penderfynu eich bod yn peri risg o ran twyll neu wyngalchu arian, efallai y byddwn yn gwrthod â darparu'r cyllid rydych wedi gofyn amdano, neu’n rhoi'r gorau i ddarparu'r cyllid presennol i chi. Os hoffech wybod rhagor, cysylltwch â ni gan ddefnyddio'r manylion uchod.  

Trosglwyddo data 
Mae'n bosibl y bydd rhai asiantaethau atal twyll yn trosglwyddo eich data personol y tu allan i'r Ardal Economaidd Ewropeaidd. Pan fyddant yn gwneud hyn, byddant yn gosod rhwymedigaethau dan gontract ar y rheini sy'n derbyn y data. Mae'r rhwymedigaethau hynny yn ei gwneud yn ofynnol i'r derbynnydd ddiogelu eich data personol i'r safon sy'n ofynnol yn yr Ardal Economaidd Ewropeaidd. Efallai y bydd hefyd yn ofynnol i'r derbynnydd danysgrifio i 'fframweithiau rhyngwladol' sy'n ceisio galluogi data i gael eu rhannu'n ddiogel. 

Prosesu cyfreithlon 
Pan fyddwn yn prosesu eich data personol, gwnawn hynny ar y sail ei fod er budd y cyhoedd i atal twyll a gwyngalchu arian, ac i wirio pwy yw pwy, er mwyn ein diogelu ni a chydymffurfio â deddfwriaeth sy'n gymwys i ni. Mae prosesu o'r fath hefyd yn un o ofynion y cyllid rydych wedi gofyn amdano.

Eich hawliau 
Caiff eich data personol eu diogelu gan hawliau cyfreithiol, sy'n cynnwys eich hawliau i: 

• wrthod inni brosesu eich data personol; 

• gofyn i'ch data personol gael eu dileu neu eu cywiro; 

• gofyn am gael gweld eich data personol. 

Os ydych am arfer unrhyw un neu ragor o'r hawliau hyn, mae croeso i chi gysylltu â ni drwy'r manylion uchod. 

Os nad ydych yn fodlon â'r ffordd y mae'ch data personol wedi cael eu defnyddio, dylech gyfeirio at ein polisi cwynion (Llywodraeth Cymru | Gwneud cwyn). Gallwch hefyd wneud cwyn i Swyddfa'r Comisiynydd Gwybodaeth (wales@ico.org.uk) sy'n rheoleiddio'r gwaith o brosesu data personol.

Ni yw Gweinidogion Cymru a gallwch gysylltu â'n swyddog diogelu data drwy � HYPERLINK "mailto:Data.ProtectionOfficer@llyw.cymru" �Data.ProtectionOfficer@llyw.cymru�. 





Cyn rhoi cyllid i chi, rydym yn cynnal gwiriadau er mwyn atal twyll ac achosion o wyngalchu arian, ac i wirio pwy ydych chi. Fel rhan o’r gwiriadau hyn, mae'n ofynnol i ni brosesu data personol amdanoch chi.


Yn ystod y broses o arfarnu eich cais byddwn yn cynnal archwiliadau diwydrwydd dyladwy gan ddefnyddio systemau amrywiol (e.e. creditsafe)

